
				এই পৃষ্ঠাটোৰ বৈধকৰণ হৈছে
৬৫৮
অসমীয়া সাহিত্যৰ চানেকি।





সত্যে সত্যে অৰ্জ্জুন কৰিয়ো দৃঢ় মতি।

বাক্য নমানিলে সখি যাইবা অদ্ধগতি॥

মোৰ বাক্য ধৰা সখি সুদৃঢ় বিশ্বাস।

বাক্য নমানিলে সখি যাইবা অদ্ধগতি॥

এহি শুনি অৰ্জ্জুনে কৰিলা দণ্ডৱত।

প্ৰণামি পুচন্ত দুনাই কৃষ্ণৰ আগত॥

কহিয়োক উদাসিন কিমত লক্ষণ।

ভৃত্য হেন মানি মোত কয়ো নাৰায়ণ॥

কৃষ্ণে বোলন্ত সখি শুনা মহাযোগ।

সকাম বিষয় সখি এৰিয়োক ভোগ॥

পৰিচয় হুয়া বিষয়ত হুইবে হিন।

তাকেসে বুলই যে উত্তম উদাসিন॥

শুনিওক উদাসিন যিমত আশ্ৰয়।

গুৰু পৰিচয় হুয়া এৰিব বিষয়॥

ব্ৰহ্মময় দেখি কাকো নেদেখিব ভিন্ন।

তাকেসে বুলিয়া সখি উত্তম উদাসিন॥

লোভ মোহ কাম ক্ৰোধ মনৰ বিষয়।

ইহাকে এৰিয়া দৃঢ়ে কৰা পৰিচয়॥

লৈয়া পৰিচয় তত্ত্ব ধৰি মহাচিন।

দম্ভ অহঙ্কাৰ এৰি হৈব উদাসিন॥

লোভ মোহ কাম ক্ৰোধ বিষয় ঐচৰ্য্য।

ইহাক এৰিব যিতো সেহিসে উদাস॥

ব্ৰহ্মত ৰাখিয়া মন কৰিবেক লিন।

তাকেসে বোলয় উত্তম উদাসিন॥

এহিমতে ৰৈল যেবে উদাস আশ্ৰয়।

ব্ৰহ্ম বুলি মানিবাহা কহিলো নিশ্চয়॥

ব্ৰহ্মক জানিবে মাত্ৰ কৰি কায়া কৃশ।

লোভ মোহ কাম ক্ৰোধ সবে হুইবে নষ্ট॥

বহিব ব্ৰহ্মত বিষয়ৰ এৰি চিন্ন।

তাকেসে বুলিয়া সখি উত্তম উদাসিন॥

